სსიპ-სოციალური მომსახურების სააგენტოს დირექტორის მოვალეობის შემსრულებელს
ბატონ თამაზ მოდებაძეს

ინფორმაციული ტექნოლოგიების დეპარტამენტის
უფროსის ირაკლი ტაბატაძის

მოხსენებითი ბარათი

ბატონო თამაზ,

როგორც თქვენთვის ცნობილია, ინფორმაციული ტექნოლოგიების დეპარტამენტის თანამშრომლები, დეპარტამენტის დებულებით განსაზღვრული ფუნქცია-მოვალეობებისა და სააგენტოს სხვა შიდა ადმინისტრაციულ-სამართლებრივი და ნორმატიული აქტების შესაბამისად, კომპეტენციის ფარგლებში, ყოველდღიურად ახორციელებენ მეტად საპასუხისმგებლო, მრავალფეროვან და დიდი მოცულობის საქმიანობას. მათგან გამოვყოფთ ყველაზე მნიშვნელოვანს:
   სააგენტოში დაცული და მის საქმიანობასთან დაკავშირებული მონაცემთა ბაზების დამუშავება, პირველადი სიხშირული მონაცემების გენერირება, სტატისტიკური ინფორმაციის მომზადება, სააგენტოს ოფიციალურ ვებ-გვერდზე განთავსება და მისი ანალიზი;
  კანონმდებლობით გათვალისწინებულ შემთხვევებში (გაფორმებული მემორანდუმებისა და ხელშეკრულებების საფუძველზე), სააგენტოს მონაცემთა ბაზებში დაცული საჯარო ინფორმაციის მომზადება, დაინტერესებული პირებისათვის მიწოდების ორგანიზება და პროცესის შემდგომი ადმინისტრირება;
   საქართველოს მთავრობის 2014 წლის 31 დეკემბრის #758-ე დადგენილებით დამტკიცებული მეთოდოლოგიით შეფასებული ოჯახების მონაცემების (დეკლარაციების) „სოციალურად დაუცველი ოჯახების მონაცემთა ერთიან ბაზაში“ ასახვისათვის საჭირო პროგრამულ უზრუნველყოფაში სისტემატიური ცვლილებების განხორციელება. კერძოდ, ზემოაღნიშნული პროგრამული უზრუნველყოფიდან (SAESA_2015), ახალი საჭიროებებიდან გამომდინარე, მუშავდება და იქმნება სხვადასხვა სახის  სიების რეპორტინგის წარმოების მოდულები და ფუნქციონალები;
  „სოციალურად დაუცველი ოჯახების მონაცემთა ერთიან ბაზაში“ რეგისტრირებული ოჯახებისათვის სარეიტინგო ქულის დათვლის პროცესის განხორციელება (ყოველკვირეულად); პარალელურ რეჟიმში მონაცემთა ბაზის „გაწმენდის“ ლოგიკის დახვეწა და სხვადასხვა სახელმწიფო სტრუქტურების, ასევე, კომერციული ორგანიზაციების (ფინანსთა სამინისტროს შემოსავლების სამსახური, შინაგან საქმეთა სამინისტროს მომსახურების სააგენტო, საზღვრის კვეთის დეპარტამენტი, სახელმწიფო სერვისების განვითარების სააგენტო, საჯარო რეესტრის ეროვნულ სააგენტო, ელექტროენერგიის გამანაწილებელი ლიცენზიანტები, ბუნებრიცი აირის გამანაწილებელი კომპანია და სხვა) მიერ მოწოდებულ სერვისებთან ინტეგრაცია და შემდგომი ადმინისტრირება;
  "სოციალურად დაუცველი ოჯახების მონაცემთა ერთიან ბაზაში" რეგისტრირებული ოჯახების სოციალურ-ეკონომიკური მდგომარეობის განმეორებითი შეფასების, ე.წ. "საკონტროლო სიების", დუბლირებული პირების სიების ფორმირება და სააგენტოს სოციალური დახმარებების ადმინისტრირების დეპარტამენტისა და სააგენტოს ტერიტორიული ერთეულებისათვის მიწოდება;
  სააგენტოს შიდა საჭიროებების დაკმაყოფილების მიზნით, არარეაგირებული გენერაციების/დავალებების ყოველკვირეულად ფორმირება (არარეაგირებული განაცხადები, არარეაგირებული საკონტროლო გადამოწმებას დაქვემდებარებული ოჯახების სია, არარეაგირებული ბაზის გაწმენდის გენერაცია, არარეაგირებული საარსებო შემწეობის დანიშვნის გენერაცია, არარეაგირებული საარსებო შემწეობის შეჩერება) და შესაბამისი ფუნქციური დეპარტამენტებისათვის, ასევე, სააგენტოს ტერიტორიული ერთეულებისათვის მიწოდება;
  “საყოველთაო ჯანმრთელობის დაცვის” სახელმწიფო პროგრამის ფარგლებში დიფერენცირებული სერვისებით მოსარგებლე ბენეფიციართა სიების (რომელთა მომწოდებლები არიან სხვადასხვა სახელმწიფო უწყებები) დამუშავება და მათი განთავსება სერვერზე, სათანადო მოდულებში:
  ორმაგი საბიუჯეტო ხარჯვის თავიდან ასაცილებლად, საქართველოს მთავრობის 2013 წლის 21 თებერვლის #36 დადგენილების მე-4 მუხლის „თ“ ქვეპუნქტის თანახმად, სხვადასხვა სახელმწიფო სტრუქტურის მიერ, სოციალური მომსახურების სააგენტოსათვის ყოველთვიურად მოწოდებული, სახელმწიფო საბიუჯეტო სახსრებით დაზღვეულ თანამშრომელთა და მათი ოჯახის წევრების საიდენტიფიკაციო მონაცემების შეკრება, დამუშავება და მათი განთავსება სერვერზე;
   სააგენტოს ჯანმრთელობის დაცვის პროგრამების დეპარტამენტისათვის, ჯანმრთელობის დაცვის პროგრამების მიმდინარეობის ამსახველი მონაცემთა ბაზების დამუშავებაში ტექნიკური დახმარების გაწევა;
  საყოველთაო ჯანმრთელობის დაცვის სახელმწიფო პროგრამის ფარგლებში სტატისტიკური დამუშავებისათვის მონაცემთა ბაზების ფორმირება;
  საქართველოს მთავრობის 2015 წ. 30 ივლისის #381 დადგენილებითა („ელექტროენერგიის გაზრდილი ტარიფის სუბსიდია“) და 2016 წ. 25 აგვისტოს #418 დადგენილებით („მაღალმთიანის სუბსიდია“) მოსარგებლე ოჯახების დადგენა, მათ  შესახებ ინფორმაციის ხელშეკრულებებით დადგენილი ფორმატით ფორმირება და სააქციო საზოგადოება  „ენერგო-პრო-ჯორჯია“- ასთვის  ყოველთვიურად მიწოდება. ასევე, ენერგოკომპანიიდან მოსული ინფორმაციის სათანადოდ დამუშვება და მათთვის თანხის გადარიცხვის მიზნით, მოხსენებითი ბარათების მომზადება;
  კომპეტენციის ფარგლებში,  მონაწილეობას მიღება სააგენტოს მიერ სხვადასხვა სახის ფულადი გასაცემლების გადარიცხვის პროცესში (კერძოდ: სიღარიბის ზღვარს მიღმა მყოფი ოჯახებისათვის ყოველთვიური თანხის („საარსებო შემწეობა“) გადარიცხვის პროცესისა და „დემოგრაფიული მდგომარეობის გაუმჯობესების ხელშეწყობის“ სახელმწიფო პროგრამის ფარგლებში ფულადი დახმარების გადარიცხვის პროცესის ტექნიკური მხარდაჭერა);
   სააგენტოს ხელმძღვანელობის დავალებების საფუძველზე, სხვადასხვა სახის სიების ფორმირება და სათანადო სტატისტიკური ცხრილების მომზადება-ანალიზი, სტატისტიკური პროგნოზირების განხორციელების მიზნით;
  დეპარტამენტში შემოსული კორესპონდენციის (მოქალაქეთა განცხადებები, ორგანიზაციათა წერილები, სააგენტოს შიდა მიმოწერა) განხილვა და ადეკვატური რეაგირება. სხვადასხვა სახის სოციალური პროგრამისა თუ პროექტების განსახორციელებლად, სახელმწიფო უწყებებიდან მოთხოვნილი საჯარო ინფორმაციის შემცველი სიების ფორმირება;
  სააგენტოში დაცული ბაზების საშუალებით  ინფორმაციის ოპერატიულად მიწოდება სააგენტოს სხვა სტრუქტურული დანაყოფებისათვის (მათ შორის: ტერიტორიული ერთეულებისათვის);
  საყოველთაო ჯანმრთელობის დაცვის სახელმწიფო პროგრამის ადმინისტრირებისათვის აუცილებელი მოდულების (ჯანმრთელობის დაცვის ერთიანი საინფორმაციო სისტემის ფარგლებში შემავალი ელექტრონული სისტემების) სრულფასოვანი ადმინისტრირება და მათი შემდგომი განვითარების უზრუნველყოფა/კონტროლი;
  საქართველოს მთავრობის 2013 წ. 21 თებერვლის #36 დადგენილებაში პერიოდულად შეტანილი თუ დაგეგმილი ცვლილება-დამატებების პარალელურად, საყოველთაო ჯანმრთელობის დაცვის საინფორმაციო ელექტრონული სისტემის შესაბამის მოდულებში მათი ადეკვატური ასახვისათვის სათანადო პროგრამული ცვლილებების განხორციელება;
  სააგენტოს მიერ ადმინისტრირებული „C ჰეპატიტის მართვის პირველი ეტაპის ღონისძიებების უზრუნველყოფის“ სახელმწიფო პროგრამის ადმინისტრირებისა და მონიტორინგისთვის, აღნიშნული პროგრამის ფარგლებში გაწეული მომსახურებებისა და შესაბამისი ფინანსური ანგარიშსწორების პროცესის სრული ავტომატიზაციისა და კონტროლის უზრუნველყოფა, შესაბამისი ელექტრონული მოდულების გამოყენებით;
  ჯანმრთელობის დაცვის სახელმწიფო პროგრამებში ჩართულ სამედიცინო დაწესებულებებსა და სააგენტოს შორის, გაწეული მომსახურებების შესახებ ინფორმაციის ურთიერთგაცვლის პროცესის ავტომატიზაციის უზრუნველყოფა, შესაბამისი ელეტრონული მოდულების გამოყენებით;
  ჯანმრთელობის დაცვის სახელმწიფო პროგრამების ფარგლებში სააგენტოს მხრიდან, სამედიცინო დაწესებულებებისთვის, მათ მიერ გაწეული მომსახურებების შესაბამისად, ფინანსური ანაზღაურების პროცესის ავტომატიზაციის უზრუნველყოფა (სახელმწიფო ხაზინის ელექტრონულ სერვისებში განხორციელებული ცვლილებების შესაბამისი ტექნიკური სამუშაოების უზრუნველყოფა);
  საქართველოს მთავრობის 2017 წ. 25 აპრილის #209 დადგენილებით დამტკიცებული „ქრონიკული დაავადებების სამკურნალო მედიკამენტებით უზრუნველყოფის პროგრამის“ განსახორციელებლად საჭირო, შექმნილი პროგრამული უზრუნველყოფის სისტემის სრულყოფა, ადმინისტრირება, ფუნქციური დეპარტამენტის მოთხოვნის შესაბამისად სხვადასხვა სახის რეპორტების შექმნა;
  სახელმწიფო სერვისების განვითარების სააგენტოსთან,  საჯარო რეესტრის ეროვნულ სააგენტოსთან, ასევე, შინაგან საქმეთა სამინისტროს მომსახურების სააგენტოს მონაცემთა ბაზებიდან სხვადასხვა სახის ინფორმაციის მისაღებად აუცილებელი ვებ-სერვისების ექსპლოატაციის მუდმივი მონიტორინგი;
  სერვერების მუდმივი მონიტორინგის განხორციელება და შეფერხების არსებობის შემთხვევაში მიზეზების დროულად აღმოფხვრა;
  სააგენტოს სხვა შიდა მოხმარებისათვის განკუთვნილი, სხვადასხვა სახელმწიფო პროგრამების სრულფასოვანი ადმინისტრირების უზრუნველსაყოფად აუცილებელი, სათანადო ელექტრონული მოდულების (სისტემების) შემუშავება, პილოტირება, ანალიზი, განვითარება,  დანერგვა (სისტემატიურად) და შემდგომი ადმინისტრირება;
სამედიცინო საქმიანობის სახელმწიფო რეგულირების სააგენტოსთვის განკუთვნილი სხვადასხვა ელექტრონული მოდულების ტექნიკური მხარდაჭერა;
  ქ. თბილისის მერიის  ჯანმრთელობისა და სოციალური დაცვის პროგრამების ადმინისტრირებისათვის აუცილებელი მოდულების (ჯანმრთელობის დაცვის ერთიანი საინფორმაციო სისტემის ფარგლებში შემავალი ელექტრონული სისტემების) სრულფასოვანი ადმინისტრირება და მათი შემდგომი განვითარების უზრუნველყოფა/კონტროლი;
  საყოველთაო ჯანმრთელობის დაცვის სახელმწიფო პროგრამაში სამედიცინო მომსახურების ღირებულების გამოთვლის ახალი მეთოდოლოგიის (DRG-ის) დანერგვისთვის მოსამზადებელი სამუშაოებისთვის სხვადასხვა მონაცემების მომზადება და ტექნიკური მხარდაჭერა.
მიმართვების ადმინისტრირების განახლებული მოდულის შექმნასთან დაკავშირებით მიმდინარე ტექნიკური სამუშაოები;
  მოსახლეობის სამედიცინო მომსახურების მიწოდება პრიორიტეტულ სფეროებში პროგრამის ფარგლებში ინკურაბელური პაციენტების მართვის ახალი მოდულის შექმნასთან დაკავშირებული ტექნიკური სამუშაოებს უზრუნველყოფა;
  სააგენტოს (ცენტრალური აპარატი და ტერიტორიული ერთეულები) აღჭურვა კომპიუტერული, ქსელური თუ საოფისე ტექნიკით, მათი ინვენტარიზაცია და შეუფერხებელი ფუნქციონირების უზრუნველყოფა (კერძოდ: ოპერაციული სისტემის ინსტალაცია, შესაბამისი დრაივერების ინსტალაცია, სპეციალური პროგრამული უზრუნველყოფის ინსტალაცია, სამომხმარებლო პროგრამული უზრუნველყოფის ინსტალაცია, ინტერნეტ სივრცეში სისტემის დრაივერების მოძიება, ინტერნეტ სივრცეში პროგრამული უზრუნველყოფის მოძიება, ოპერაციული სისტემის ვირუსებისგან გაწმენდა, პროგრამული უზრუნველყოფით კომპიუტერული კომპონენტების ტესტირება-დიაგნოსტიკა).
კომპიუტერული ტექნიკის ხარვეზის დიაგნოსტიკა, დაზიანებული ტექნიკის შეკეთება  (კომპიუტერი, ლეპტოპი, პრინტერი, საქსელო ინვენტარი, უწყვეტი დენის წყარო და სხვა), ქსელური მოწყობილობების მონტაჟი და კონფიგურაცია, ქსელის კაბელის მონტაჟი;
    სატელეფონო კომუნიკაციის მონტაჟი, „რიგის აპარატის“ გამართული ექსპლოატაცია.
სხვადასხვა ტექნიკური საკითხების  სატენდერო წინადადებების მომზადება (კომპიუტერული ტექნიკის აქსესუარების, საქსელო ინვენტარის, სატელეფონო მომსახურების, ინტრნეტის მომსახურების,  სატელევიზიო მომსახურება და სხვა)

[bookmark: _GoBack]ამრიგად, ყოველივე ზემოაღნიშნულიდან გამომდინარე, ინფორმაციული ტექნოლოგიების დეპარტამენტისათვის დაკისრებული უაღრესად საპასუხისმგებლო ფუნქციებისა და ამავდროულად,  სამუშაოს დიდი მოცულობიდან  გამომდინარე, მისი მაღალხარისხიანად შესრულება, ხშირ შემთხვევაში (თითქმის ყოველდღიურად), თანამშრომელთა მხრიდან საჭიროებს დიდ ძალისხმევასა და ზეგანაკვეთურ შრომას. შესაბამისად, მიზანშეწონილად მიგვაჩნია დეპარტამენტში დასაქმებულ, დანართში მითითებულ თანამშრომელთათვის 2018 წლის დეკემბრის თვეში სახელფასო დანამატის გაცემა.
დანართი: ერთი ფაილი (თანამშრომელთა სია).

